
ಯಾಜ್ಞವಲ್ಕ್ಯ ಉವಾಚ .

ನಮಸ್ಸವಿತ್ರೇ ದ್ವಾರಾಯಮುಕ್ತೇರಮಿತತೇಜಸೇ .

ಋಗ್ಯಜುಸ್ಸಾಮಭೂತಾಯ ತ್ರಯೀಧಾಮ್ನೇ ಚ ತೇ ನಮಃ .. 16..
ನಮೋಽಗ್ನಿಷೋಮಭೂತಾಯ ಜಗತಃ ಕಾರಣಾತ್ಮನೇ .

ಭಾಸ್ಕರಾಯ ಪರಂ ತೇಜಸ್ಸೌಷುಮ್ಣರುಚಿಬಿಭ್ರತೇ .. 17..

ಕಲಾಕಾಷ್ಠಾನಿಮೇಷಾದಿಕಾಲಜ್ಞಾನಾತ್ಮರೂಪಿಣೇ .

ಧ್ಯೇಯಾಯ ವಿಷ್ಣುರೂಪಾಯ ಪರಮಾಕ್ಷರರೂಪಿಣೇ .. 18..

ಬಿಭರ್ತ್ತಿ ಯಸ್ಸುರಗಣಾನಾಪ್ಯಾಯೇಂದುಂ ಸ್ವರಶ್ಮಿಭಿಃ .
ಸ್ವಧಾಮೃತೇನ ಚ ಪಿತೄಂಸ್ತಸ್ಮೈ ತೃಪ್ತಾತ್ಮನೇ ನಮಃ .. 19..
ಹಿಮಾಂಬುಘರ್ಮವೃಷ್ಟೀನಾಂ ಕರ್ತ್ತಾ ಭರ್ತ್ತಾ ಚಯಃ ಪ್ರಭುಃ .
ತಸ್ಮೈ ತ್ರಿಕಾಲರೂಪಾಯ ನಮಸ್ಸೂರ್ಯಾಯ ವೇಧಸೇ .. 20..

ಅಪಹಂತಿ ತಮೋಯಶ್ಚ ಜಗತೋಽಸ್ಯ ಜಗತ್ಪತಿಃ .
ತಸ್ಯ ಧಾಮಧರೋ ದೇವೋ ನಮಸ್ತಸ್ಮೈ ವಿವಸ್ವತೇ .. 21..

ಸತ್ಕರ್ಮಯೋಗ್ಯೋ ನ ಜನೋ ನೈವಾಪಃ ಶುದ್ಧಿಕಾರಣಂ .

ಯಸ್ಮಿನ್ನನುದಿತೇ ತಸ್ಮೈ ನಮೋ ದೇವಾಯ ಭಾಸ್ವತೇ .. 22..

ಸ್ಪೃಷ್ಟೋ ಯದಂಶುಭಿರ್ಲೋಕಃ ಕ್ರಿಯಾಯೋಗ್ಯೋ ಹಿ ಜಾಯತೇ .

ಪವಿತ್ರಕಾರಣಾತ್ಮಾಯ ತಸ್ಮೈ ಶುದ್ಧಾತ್ಮನೇ ನಃ .. 23..
ನಮಃ ಸವಿತ್ರೇ ಸೂರ್ಯಾಯ ಭಾಸ್ಕರಾಯ ವಿವಸ್ವತೇ .

ಆದಿತ್ಯಾಯಾದಿಭೂತಾಯ ದೇವಾದೀನಾಂ ನಮೋ ನಮಃ .. 24..
ಹಿರಣ್ಮಯಂ ರಥಂಯಸ್ಯ ಕೇತವೋಽಮೃತವಾಜಿನಃ .
ವಹಂತಿ ಭುವನಾಲೋಕಚಕ್ಷುಷಂ ತಂ ನಮಾಮ್ಯಹಂ .. 25..

ಇತಿ ವಿಷ್ಣುಪುರಾಣೇ ತೃತೀಯಭಾಗೇ ಪಂಚಮಾಧ್ಯಾಯಾನಿತರ್ಗತಂ
ಯಾಜ್ಞವಲ್ಕ್ಯಕೃತಂ ಸೂರ್ಯಸ್ತೋತ್ರಂ ಸಮಾಪ್ತಂ .

